
Obligasyon ak Responsablite Sitwayen yo 
LEKTI #2
Non: ________________________

Dat: _________________________


SS.7.CG.2.2 Eksplikasyon pou Kritè Referans 2: Elèv yo pral rekonèt konsèp byen kolektif la kòm yon rezon pou fè yo ranpli abligasyon ak responsablite yo antanke sitwayen.






Chak sitwayen nan Etazini gen sèten obligasyon ak responsablite pou yo ranpli. Gouvènman an ak sitwayen yo, toude responsab pou 1) pwoteje dwa endividyèl yo ak 2) ankouraje byen kolektif.
Lè sitwayen yo ranpli obligasyon yo genyen anvè gouvènman an, y ap fè Etazini vin yon kote ki pi an sekirite ak yon pi bon kote pou moun viv. Lè yo respekte lwa yo epi yo pa komèt krim, kominote yo ap vin kote ki mwen danjere. Lè yo peye taks yo, sitwayen yo garanti gouvènman an gen mwayen pou peye pou sèvis gran piblik la an jeneral benefisye. Lè yo defann nasyon an si yo mande yo fè sa, sitwayen yo ap garanti moun k ap viv nan Etazini yo pwoteje kont ènmi ki ka fè yo mal. Lè yo ranpli fonksyon jiri yo, sitwayen yo ap garanti dwa pou gen yon pwosè devan jiri a pwoteje.
Tout egzanp sa yo montre kòman sitwayen yo, lè yo ranpli obligasyon yo, yo ka pwoteje ak ankouraje byen kolektif. Gade nan tablo ki anba la pou w jwenn plis egzanp:

	Obligasyon Sitwayen yo
	Lyen ant Obligasyon an ak Byen Kolektif

	Respekte lwa yo
	Respekte lwa yo asire gen lòd pou moun ka an sekirite.

	Peye taks
	Taks yo peye pou gwo pwogram tout moun benefisye (wout yo, lekòl yo, ak bibliyotèk yo, pami lòt bagay ankò).

	Fonksyon jiri
	Lè yo patisipe nan fonksyon jiri, sitwayen yo ap pwoteje dwa konstitisyonèl pou gen yon pwosè devan jiri a.

	Defann nasyon an
	Tout peyi a nèt benefisye lè n defann nasyon an epi sa pwoteje nasyon an kont sila yo ki ta swete fè nou mal.





	Responsablite Sitwayen yo
	Lyen ant Responsablite a ak Byen Kolektif

	Vote
	Vote gen rapò ak byen kolektif paske se yon fason pou
sitwayen yo fè lidè ki reprezante yo tande vwa yo.

	Patisipe nan reyinyon sivik yo
	Lè yo patisipe nan reyinyon sivik yo, otorite piblik yo ka tande opinyon yon sitwayen
(pa egzanp patisipe nan yon rankont konsèy minisipal oswa nan yon gwoup siveyans katye).

	Voye petisyon bay gouvènman an
	Kapasite pou voye petisyon bay gouvènman an pèmèt sitwayen yo pataje opinyon yo avèk gouvènman an epi mande pou yo ede rezoud pwoblèm yo.

	Sèvis kominotè
	Sèvis kominotè ede byen kolektif kominote a. Tout moun benefisye lè yon sitwayen wè gen yon bezwen nan kominote li a
epi li pran mezi anplis pou jwenn solisyon an.




sitwayen - yon manm legal nan yon eta ak/oswa nan yon peyi
byen kolektif - kwayans oswa aksyon ke yo wè kòm yon avantaj pou kominote a benefisye olye de enterè endividyèl, yo konn rele sa tou byen piblik
obligasyon - yon egzijans, yon bagay yon moun oblije fè
responsablite - yon bagay yon moun ta dwe fè

